IN-NAXXAR

MINUTI - LAQGHA TAL-KUNSILL
IT-TMIEN KUNSILL
SEDUTA NRU. 18 - L-ERBGHA 24 TA’ SETTEMBRU 2020

l-Kunsill iltaga’ fl-ufficéju amministrattiv tieghu fic-Centru Civiku fi Vjal il-21 ta’ Settembru fis-
17:45.

Prezenti: Anne Marie Muscat Fenech Adami  Sindku
Dr Christopher Deguara Vici-Sindku
Mary Anne Cuomo Kunsillier
Mark Anthony Deguara Kunsillier
Joseph Spiteri Kunsillier
Noel Gatt Kunsillier
Ivan Gaffiero Kunsillier
Assenti b’apologija Marlon Brincat Kunsillier
Stephen Abela Kunsillier
Uffi¢jali prezenti: Paul Gatt Segretarju Ezekuttiv
Yanika Borg Uffi¢jal Ezekuttiv

Is-Segretarju Ezekuttiv (SE) informa li I-laqgha ged tigi trasmessa live kemm fuq l-internet kif
ukoll fuq il-pagna ta’ Facebook.

1. QARITAL-ITTRI TA’ APOLOGUI

1.1 Is-SE informa li kien ir¢ieva imejl minghand minghand il-Kunsillier Brincat kif
ukoll minghand il-Kunsillier Abela li taw ir-raguni taghhom ghalfejn ma
setghux jattendu ghal-laggha. [I-Kunsill gies l-assenza taghhom
gustifikabbli.

2. KUNSIDERAZZJONI U APPROVAZZJONI TAL-MINUTI
2.1 Is-SE ipprezenta I-minuti tal-laggha precedenti.

2.2 lI-Minuti kienu ikkunsidrati mogrija u §ew approvati nem com wara proposta
mill-Kunsillier Cuomo issekondata mis-Sindku.

3. KOMUNIKAZZJONI MIS-SINDKU
3.1 Is-Sindku pprezentat il-komunikazzjoni taghha kif gej:

3.2  Nharil-25 ta’ Awwissu hija kellha I-laggha tar-Regjun Tramuntana li ghaliha
kienu prezenti wkoll il-Ministru Aaron Farrugia, il-Kap Ezekuttiv tal-
Wasteserv u Vanya Veras, rapprezentanta mill-Municipal Waste Europe.
Dawn iddiskutew I-in¢ineratur fil-Maghtab.

It-Tmien Kunsill Lokali Naxxar



Seduta Nru. 18

3.3

3.4

3.5

3.6

3.7

3.8

3.9

3.10

3.11

3.12

Is-Sindku flimkien mal-Kumitat tal-Finanzi kellhom laggha ma’ sidien ta’
ghalga hdejn il-Mithna tal-Ghagba kif kien magbul mill-Kunsill fil-lagghat
precedenti biex tinxtara parti mill-ghalqa bhala terz ta’ buffer zone mal-
mithna. Wara negozjati, intlahaq ftehim li din il-parti tal-art tinxtara ghal
prezz ta’ €30,000.

Fid-9 ta’ Settembru kellha laggha ma’ NGO, Project Aegle Foundation dwar
possibilta ta’ progetti ta’ Mobilita Sostenibbli. Is-Sindku rreferiet id-dettalji lill-
Kunsillier Gatt minhabba li huwa I-Kunsillier responsabbli.

Fil-15 ta’ Settembru kienet skedata laqgha bejn il-Kunsill u I-Ministru tal-
Ambjent. Ftit minuti gabel il-laggha, il-Kunsill kien infurmat li [-Ministru mhux
se jkun prezenti ghal-laggha u ghalhekk is-Sindku pposponiet din il-laggha.

Fit-18 ta’ Settembru saret laggha mar-residenti fi Sqaq I-Imnieqa dwar
permess pendenti ghall-bini ta’ dar tal-anzjani fzona ODZ. Bhal dejjem il-
Kunsill huwa kontra zvilupp fuq art ODZ.

Is-Sindku infurmat lill-Kunsill li tkellmet mad-Direttur tal-Animal Welfare
dwar applikazzjoni ghall-fondi li I-Kunsill kien issottometta ftit taz-zmien ilu.
Huwa nfurmaha li I-applikazzjonijiet ghadhom ged jigu evalwati.

Is-Sindku fakkret li I-Kunsill inghata fondi Ewropej biex jirrestawra zewg
statwi; ta’ San Guzepp u tal-Madonna tal-Karmnu. Min-naha tal-Knisja saret
applikazzjoni mal-PA ghar-restawr tal-istess statwi permezz ta’ fondi minn
sponsor. Minhabba I-fondi tal-Kunsill huma fondi Ewropej, ma’ jistghux
jintuzaw ghal xoghol iehor. Hi jidhrilha li I-Knisja setghat tuza I-fondi taghha
ghal xoghol iehor minhabba li dawn inghataw bhala donazzjoni. Ghalhekk
il-fondi tal-Kunsill issa huma fondi mitlufa. [l-Kunsill gieghed
fkomunikazzjoni mal-Awtorita ta’ I-Artijiet dwar dan il-kaz biex jinghata
direzzjoni.

Is-Sindku infurmat li tinsab fkomunikazzjoni mal-Greenpak dwar it-tindif u
tbattil tal-Bring in Sites minhabba li hafna drabi, specjalment fi tmiem il-
gimgha, ged ikunu mimlijin. Huma kienu ged jirrakkomandaw li jizdiedu tliet
bins fi Wesghet il-Frott izda I-Kunsill ma gabilx li ghandu jzid fdik il-parti
ghaliex inqgas il-parkegg ghar-residenti. Is-SE spjega li wiehed ghandu
jifhem li fin-Naxxar hawn ftit bring in sites biex jaqdu I-htigijiet tal-lokalita.
Huwa heggeg biex il-Kunsill jikkonsidra possibiltajiet ohra ghal zoni ohrajn,
anki jekk kellu jkun hemm biss recipjent ghall-hgieg biss. IlI-Kunsill gabel li
ssir laggha mal-iskema dwar din il-kwistjoni.

Is-Sindku esprimiet ix-xewqa li ssir laggha bejn il-Kunsill u I-Kumitati tal-
baned, tan-nar u tal-festa individwalment. lI-Kunsill gabel li tinstab gurnata
u jsiru kollha wara xulxin fl-istess gurnata.

Dwar Gnien Santa Marija tal-Angli, hija infurmat lill-Kunsill li tinsab fkuntatt
mal-inginier responabbli mill-manutenzjoni. Huwa infurmha li programm ta’
xoghol ged ikun ippjanat ghal soft rubber tiles, il-fencing fejn hu mkisser,
zebgha fuq il-bankijiet u I-gazebo u irrigation manwali. II-Kunsill ha r-
responsabbilta ta’ landscaping ta’ dan il-gnien u jsir spiss. Fis-7 ta’
Settembru sar ukoll xoghol fi Trig Anton Manuel Caruana li mhuwiex fir-
responsabbilta tal-Kunsill fejn inzabru sigar li kienu ged jisporgu u
jimblikkaw il-bankina.

Is-Sindku infurmat lill-Kunsill li wasal biex jibda’ x-xoghol ta’ kostruzzjoni ta’
Triq il-Forda. Is-sinjali tan-No Entry twahhlu minn Infrastructure Malta bhal

preparazzjoni ghal dan ix-xoghol. [l-Kunsill gabel li ghal dawk il-hwienet li
se jkunu imblukkati temporanjament minhabba x-xoghol, jistghu jithallew
iwahhlu tabelli ta’ direzzjoni ghan-negozji taghhom minghajr hilas.

Rigward komunikazzjoni dwar Trig San Pawl, hija infurmat lill-Kunsill li bhala
sewers/dranagg IM nizlu 3 metri fond. Wara se jitkompla x-xoghol fuq I-
istorm water u wara jsir it-tarmak. ll-Parking bays se jsiru tal-konkos u se
jsir scarifying fin-nofs tat-triq. Ir-residenti ta hdejn I-ghalqa se jkollhom
fergha tad-dranagg indipendenti biex ma jkunx hemm crossings. Minn Triq
il-Markiz Scicluna se jsir sprall biex jeliminaw hafna mill-ilma ta’ wic¢ it-triq.

Is-Sindku infurmat lill-Kunsill li I-Hamis 24 ta’ Settembru filghaxija se jsiru
mmarkar ta’ zebra crossing u linji fparti mit-Telgha t'Alla w Ommu. Dan se
jsir matul il-lejl. -Kunsill se jidhol fi spejjez addizzjonali biex ix-xoghol isir
matul il-lejl biex ma jitfixkilx it-traffiku matul il-jum.

Is-Sindku infurmat li wara I-maltemp ta’ gimgha qabel, kien waga’ ¢int fi
Gnien il-Flamrija li ma’ kienx inbidel waqt li kien ged isir ix-xoghol. Hija
infurmat li dan kien se jerga jinbena it-Tnejn 28 ta’ Settembru.

Dwar ix-xoghol fuq il-Mithna, s-Sindku infurmat |li bdew ix-xoghlijiet ta’
finishing u tkompla x-xoghol fuq ir-restawr tal-fa¢c¢ata. Hemm differenza mir-
restawr li kien sar minhabba li issa hemm id-direzzjoni tas-Sovratendenza
tal-Wirt Kulturali. [I-Kunsill ghadu ged jistenna risposta minghand |-Awtorita
tal-Artijiet fuq it-talba tal-Kunsill ghal erba’ metri ta’ bufferzone madwar il-
mithna.

Is-Sindku infurmat li beda I-pro¢ess mal-Planning Authority biex issir statwa
tal-Madonna ta’ Lourdes fil-gnien ta’ Trig Jules Venre. Din se ssir mil-Legjun
ta’ Marija — Irgiel izda I-applikazzjoni mal-Awtorita tal-Artijiet kellha ssir mis-
Segretarju Ezekuttiv.

Is-Sindku fakkret lill-Kunsill dwar dar ghal bejgh biswit il-Kunsill. Fakkret
ukoll li kien hemm opportunita li kull Kunsillieri imur jaraha. [l-persuni li raw
din id-dar huma s-Sindku, il-Vi¢i Sindku u I-Kunsillieri Marlon Brincat u Mark
Deguara. Hija infurmat ukoll li I-perit kien ta rakkomandazzjoni lill-Kunsill
biex tinxtara ghaliex jidhirlu li fiha potenzjal. Kien hemm diskussjoni dwar
jekk il-Kunsill ghandux jidhol ghal dan I-investiment. Ir-reazzjoni kienet
imhallta u finalment kien konkluz li la darba |-propjeta mhux ged tinbih bl-art
b’kollox (minhabba li hemm garaxx tahtha ta’ terzi) allura I-potenzjal huwa
limitat hafna u Il-Kunsill m’ghandux jipprocedi aktar bil-konsiderazzjoni
tieghu dwar ix-xiri.

4. TWEGIBIET GHALL-MISTOQSIJIET TAL-KUNSILLIERI

4.1

Ma kienx hemm mistogsijiet mill-Kunsillieri.

5. KUNSIDERAZZJONI U APPROVAZZJONI TA’ RAPPORTI TA’ HLASIJIET

5.1

5.2

Is-SE ipprezenta r-rapporti finanzjarji inkluz il-lista ta’ pagamenti immarkata
Seduta tal-laggha numru 8/18 u tkopri d-dati bejn is-6 ta’ Awwissu u s-16 ta’
Settembru.

[I-Kunsill approvahom (nem com) wara proposta mill-Kunsillier Gatt
issekondat mill-Vi¢i Sindku. ll-lista tal- pagamenti kif anness fappendici A
kif ukoll ir-rendikonti tad-dhul u ordnijiet u I-infiq mill-Petty Cash. Dawn huma
annessi fappendici B, C u D rispettivament.

It-Tmien Kunsill Lokali Naxxar



Seduta Nru. 18

6. RAPPORT MIS-SOTTOKUMITAT TAT-TALBIET U LMENTI

6.1 Is-SE ressaq ir-rapport mil-laggha tas-sottokumitat Talbiet u Lmenti li saret
fis-16 ta’ Settembru.

6.2 Il-Kunsill approva r-rapport fuq proposta Tal-Kunsillier Mark Deguara
ssekondat mill-Kunsillier Cuomo (anness fE).

7. RAPPORT MILL-KUMITAT TAL-FINANZI

71 Is-SE ressaq il-minuti tal-laqgha tal-Kumitat tal-Finanzi li saret fis-16 ta’
Settembru. Dawn jinkludu numru ta’ rakkomandazzjonijiet lill-Kunsill.

7.2 I-Kunsill approva r-rakkomandazzjonijiet kollha fdawn il-minuti wara
proposta mis-Sindku ssekondata mill-Kunsillier Spiteri.

8. POLICY DWAR IL-KIOSKS FIT-TOROQ

8.1 Is-Sindku rreferiet lill-Kunsill ghall-minuti tal-Kumitat tal-Finanzi fejn kien
gieghed jigi rakkomandat li I-Kunsill johlog policy dwar street hawkers li
jogghodu fpost fiss.

8.2  Hija pproponiet sotto-kumitat biex jabbozza policy bl-ghajnuna legali. Din
tkun il-pozizzjoni tal-Kunsill li tkun applikata jekk u meta I-Kunsill ikun
avvicinat permezz ta’ talbiet ghal permessi relatati. Dan ghandu jistabbilixxi
I-kriterji ta’ meta I-Kunsill ma jsibx oggezzjoni u anki jidentifika siti fejn ma
jkun hemm oggezzjoni qatt.

8.3  Hawnhekk is-SE kjarifika u spjega I-ligi tal-istreet hawkers. Huwa informa
lill-Kunsill ukoll li, ghall-kuntrarju ta’ dak li kien isir gabel, I-Enemalta, qed
taghti arlogg tad-dawl temporanju lil min japplika biex jogghod fpost fiss u
dan minghajr ma tintalab l-approvazzjoni tal-Kunsill kif kien isir gabel.

8.4  II-Vi¢i Sindku ppropona li I-Kunsill jkollu pozizzjoni fl-interess tar-residenti u
negozji fin-Naxxar li hafna minnhom ikunu ghamlu investimenti kbar hafna.

8.5 II-Membri tas-sotto-kumitat huma: is-Sindku, il-Vi¢i Sindku, il-Kunsillier
Spiteri u I-Kunsillier Mark Deguara.

9. IRREGOLARUJIET FIT-TOROQ MATUL IL-FESTA

9.1 Is-Sindku esprimiet id-dispjacir taghha dwar li fatt li ghalkemm il-Kunsill,
b’responsabbilta lejn is-sahha tar-residenti u I|-pubbliku ingenerali, ma’
harigx permessi relatati mal-festa ta’ din is-sena, il-Kazini sfortunatament
injoraw dan.

9.2 Is-Sindku pproponiet li tintbghat ittra lill-kazin i tiddeplora dan l-agir. Hija
kienet issekondata mill-Vi¢i Sindku. II-Kunsill gabel nem con.

10. RENDIKONT TAL-HIDMA TAL-KUNSILLIERI

10.1 Is-Sindku talbet lill-Kunsilliera biex sal-laggha li jmiss jibghatula r-rapport ta’
hidma taghhom u bl-ideat ta’ dak li ghandhom fi fisieb li jwettqu.

11. BYE LAW DAWR ATTIVITAJIET FIL-BERAH

11.1 Is-SE informa li, skont kif talab il-Kunsill stess, kienet giet imhejjija abbozz
ta’ bye law dwar attivitajiet fil-berah Ii tindirizza wkoll il-kwistjoni tal-
caravans. Huwa ghalhekk ipprezenta abbozz bil-Malti u bl-Ingliz lil kull
Kunsillier. Huwa informa li issa I-Kunsill irid jistenna mhux inqas minn erba’
u mhux aktar minn tmien gimghat biex jiddiskuti u japprova l-abbozz. Wara
dan iridu jintbaghatu ghall-approvazzjoni tal-Ministru.

11.2 Dan l-abbozz kien gieghed ikun propost mis-Sindku u ssekondatat mill-Vi¢i
Sindku.

12. TMIEM IL-LAQGHA U DATA TAS-SEDUTA LI JMISS
12.1 ll-laggha ntemmet fis-19:10.
12.2 lI-Kunsill gabel li I-laggha li jmiss issir nhar I-Erbgha 21 ta’ Otubru fis-17:45.

ANNE MARIE MUSCAT FENECH ADAMI PAuL GATT DIP.MGMT (HENLEY), MIM

SINDKU SEGRETARJU EZEKUTTIV

